
<<Փոխպատվաստման օրգաններ և (կամ)  հյուսվածքներ վերցնելու, մշակելու կանոնները և փոխպատվաստումն իրականացնելու կարգը հաստատելու մասին >> ՀՀ կառավարության որոշման  նախագծի կապակցությամբ ՀՀ շահագրգիռ նախարարների և գերատեսչությունների ղեկավարների առարկությունների և առաջարկությունների վերաբերյալ
	Առարկության, առաջարկության հեղինակը  (առարկության,առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ աշխատանքի և սոցիալական հարցերի նախարար
10.05.2010թ. N 020/8593-10
	1. նախագծի 4-րդ գլխի վերնագիրը  շարադրել հետևյալ բովանդակությամբ` <<4. Օրգանների և (կամ) հյուսվածքների փոխպատվաստման կարգը>>:
	1. Առաջարկն ընդունվել է, կատարվել է փոփոխություն:

	ՀՀ ֆինանսների նախարար
17.05.2010թ. N ¼.4-3/3111-10
	1.Կից հավելված 1-ում առաջարկում ենք ճշտել 3-րդ բաժնին հաջորդող բաժնի հերթական համարը և անունը:
	1. Առաջարկն ընդունվել է, կատարվել է փոփոխություն:

	ՀՀ ԱԺ  առողջապահության,մայրության և մանկության հարցերի մշտական հանձնաժողով

31.05.2010թ.  ԱՄ-58
	Առաջարկություններ և դիտողություններ չկան
	-

	ՀՀ արդարադատության նախարար 28.06.2010թ. N 01/1939-10
	1. Որոշման նախագծով հաստատվող <<Փոխպատվաստման օրգաններ և /կամ/ հյուսվածքներ վերցնելու, մշակելու կանոնների և փոխպատվաստումն իրականացնելու կարգի>> /այսուհետ`Կարգ/ վերնագիրը չի համապատասխանում որոշման նախագծի 1-ին կետի 1-ին ենթակետի դրույթներին:
2. Կարգի 19-րդ կետի 1-ին ենթակետում <<սահմանված>> բառից առաջ անհրաժեշտ է լրացնել <<որոշմամբ>> բառը:
3. Կարգի 20-րդ կետի և ամբողջ տեքստի կապակցությամբ հայտնում ենք, որ նշված  <<ռեեստրի>> անվանումն անհրաժեշտ է համապատասխանեցնել <<Մարդուն օրգաններ և /կամ/ հյուսվածքներ փոխպատվաստելու մասին>> ՀՀ օրենքի 2.1-րդ հոդվածի պահանջներին:
4.Որոշման նախագիծն անհրաժեշտ է համապատասխանեցնել <<Մարդուն օրգաններ և /կամ/ հյուսվածքներ փոխպատվաստելու մասին>> ՀՀ օրենքի 7-րդ հոդվածի պահանջներին, որոնց համաձայն`  փոխպատվաստման նպատակով դիակից օրգաններ և հյուսվածքներ չեն կարող վերցվել միայն այն դեպքում, երբ տվյալ անձն իր կենդանության օրոք, ՀՀ օրենսդրությամբ սահմանված կարգով, հրաժարվել է մահից հետո հանդես գալ որպես օրգանների և հյուսվածքների դոնոր: Օրգանների և հյուսվածքների դոնորների և ռեցիպիենտների ռեեստրում նրա` որպես դիակային դոնոր հանդես գալու որոշման բացակայության դեպքում փոխպատվաստման նպատակով դիակից օրգաններ և հյուսվածքներ կարող են վերցվել նրա հարազատների /ազգականների/ համաձայնությամբ:
5. Ներկայացված նախագծով ըստ էության <<Փոխպատվաստման օրգաններ և /կամ/ հյուսվածքներ վերցնելու, մշակելու կանոններ և փոխպատվաստումն իրականացնելու կարգ>> չեն սահմանվում:

	1. Առաջարկն ընդունվել է, կատարվել է փոփոխություն:
1. 2. Առաջարկն ընդունվել է, կատարվել է փոփոխություն:
3. Առաջարկն ընդունվել է, կատարվել է փոփոխություն:
4. Նախագծով նախատեսված փոխպատվաստման համար նախատեսված  ռեցիպիենտների համաձայնության դրույթները բխում են <<Մարդուն օրգաններ և /կամ/ հյուսվածքներ փոխպատվաստելու մասին>> ՀՀ օրենքի 6-րդ հոդվածի պահանջներից, որի համաձայն <<փոխպատվաստումն իրականացվում է ռեցիպիենտի գրավոր համաձայնությամբ>>: և օրենքի 10-րդ հոդվածի բ) ենթակետի պահանջներից,որի համաձայն. < Ռեցիպիենտն փոխպատվաստելու նպատակով կենդանի դոնորից օրգաններ և (կամ) հյուսվածքներ վերցնելը թույլատրվում է եթե ... դոնորն իրենից օրգաններ և /կամ/ հյուսվածքներ վերցնելու համար կամովին և գիտակցաբար տվել է գրավոր հանաձայնություն>>:

5. Սույն կառավարության որոշման նախագծով կանոնակարգվում են կենդանի կամ դիակային դոնորից օրգաններ և /կամ/ հյուսցվածքներ վերցնելու, մշակելու կանոնները և փոխպատվաստման նպատակով օրգաններ վերցնելու հաջորդականությունը, օրգանների և /կամ/ հյուսվածքների տեղափոխման կարգը, ինչպես նաև նախատեսվել է, որ օրգանների և /կամ/ հյուսվածքների վերցնելու, մշակելու և փոխպատվաստումն իրականացվելու է ՀՀ առողջապահության նախարարության կողմից սահմանված բժշկական ուղեցույցներով:


ՀՀ առողջապահության նախարար                                                     Հ. Քուշկյան

«Փոխպատվաստման օրգաններ և (կամ)  հյուսվածքներ վերցնելու, մշակելու կանոնները և փոխպատվաստումն իրականացնելու կարգը հաստատելու մասին » ՀՀ կառավարության որոշման  նախագծի կապակցությամբ ՀՀ նախարարական սոցիալական կոմիտեի նիստում արված   առաջարկությունների վերաբերյալ
	Առարկության, առաջարկության հեղինակը  (առարկության,առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ արդարադատության նախարար
	1.Որոշման նախագծի վերնագիրը համապատասխանեցնել տեքստի բովանդակությանը

2.Վերանայել ցուցիչների վերաբերյալ դրույթները
	Որոշման նախագծի վերնագիրը սահմանելիս հիմք է ընդունվել է <<Մարդուն օրգաններ և (կամ)  հյուսվածքներ  փոխապատվաստելու մասին>> ՀՀ օրենքի 4–րդ հոդվածը,  (<<Փոխպատվաuտման oրգաններ եւ (կամ) հյուuվածքներ վերցնելու, մշակելու կանոնները, ինչպեu նաեւ փոխպատվաuտումն իրականացնելու կարգը uահմանում է Հայաuտանի Հանրապետության կառավարությունը>>) և դրա հիման վրա ՀՀ կառավարության 2010 թվականի միջոցառումների ծրագրում ընդգրված միջոցառման անվանումը: 

Նախագծում սահմանված են փոխպատվաստման օրգաններ և (կամ)  հյուսվածքներ վերցնելու, մշակելու  և փոխպատվաստումն իրականացնելու հիմնական կանոնները և պայմանները, ուստի վերնագրի փոփոխության դեպքում, նախագիծը չի բխի օրենքի 4-րդ հոդվածի պահանջներից:

2. Ընդունվել է:Սահմանվել է, որ փոխպատվաստման օրգաններ և (կամ)  հյուսվածքներ վերցնելու, մշակելու կանոնները և փոխպատվաստումն իրականացնելու հետ կապված բժշկական ուղեցույցները կսահմանվեն ՀՀ կառավարության կողմից սահմանված կարգով:

	ՀՀ կառավարության սոցիալական վարչության պետ
	Որոշման նախագծի 1-ին կետի  2-րդ ենթակետը և N 2 հավելվածի վերնագիրը խմբագրել և ներկայացնել հիմնավորում N 2 հավելվածի  անհրաժեշտության վերաբերյալ
	Լրացուցիչ քննարկումների արդյունքում որոշվել է Նախագծի 1-ին կետի  2-րդ ենթակետը և N 2 հավելվածը հանել նախագծից` նկատի ունենալով, որ հավելվածով կարգավորվող հարցերը վերաբերում են բժշկական նեղ մասնագիտական գիտելիքների շրջանակին և դրանց` կառավարության որոշմամբ սահմանելու անհրաժեշտությունը չկա:  


ՀՀ առողջապահության նախարար                                                     Հ. Քուշկյան






